
1.6

It Fryske gebiet wie folle grutter as 

it no is. Kleurje it Fryslân fan no yn 

mei blau en kleurje it Fryske gebiet 

yn de tiid fan kening Redbad read.



1.6

Guon lannen en groepen minsken ferwize nei de 
skiednis om oanspraak te meitsjen op in gebiet. 

Tsjintwurdich spilet dat bygelyks by konflikten yn 
Oekraïne en it Midden-Easten.

 
Praat mei-inoar oer de folgjende fraach:

Fynsto dat in lân in gebiet weromfreegje mei 
omdat it dêr lang lyn de baas wie? 

Wêrom wol of wêrom net?



1.6

Jou op de kaart oan wêr’tst sels 

wennest en wêr’t Doarestêd leit.



1.6

Hoe tinkst dat it wie om te reizgjen yn 
de tiid fan Redbad? 

Betink hoe’tst fan dyn wenplak nei Doarestêd 
reizgje moastest. Wat sjochst ûnderweis? 

Hoe reizgest? Hoe lang duorret it? 
Tsjin hokker problemen rinst oan? 

Bepraat dit mei-inoar.



1.6

De ‘vendelhelm’ op it plaatsje 

waard fûn by Hallum. 

Jou op de kaart oan 

wêr’t Hallum leit.



1.6

Dit soart helmen waard benammen yn Skandinavië 
brûkt en makke. Undersikers witte net krekt hoe’t dizze helm 

yn Fryslân terjochte kommen is.  
Der binne ferskillende ferklearringen. 

	 Opsje 1. 	 De helm is makke yn Fryslân.
	 Opsje 2. 	 De helm is meinommen as 
		  oarlochsbút nei in gefjocht.
	 Opsje 3. 	 In Fryske kriger krige de helm 
		  kado fan in Skandinavyske kening 
		  en naam him mei nei hûs. 

Bepraat mei jim groepke hokker ferklearring jimme 
it measte leauwe en wêrom.



1.6

De Middelsee ferdielde it 

Fryske lânskip yn twaen. 

Jou op de kaart oan wêr’t 

de Middelsee wie. 



1.6

Betink safolle mooglik foardielen 
en neidielen fan de Middelsee foar de 

minsken dy’t der wennen. 

Bepraat de foardielen en neidielen mei 
jim groepke.



1.6

Yn Fryslân wiene in soad terpen yn 

de tiid fan Redbad. 

Tekenje op de kaart 3 plakken dêr’t 

terpen wiene of binne. 



1.6

Tink dy yn: it is de tiid fan Redbad. 
Wêr yn Fryslân soenen jim in terp bouwe? 

Bepraat mei-inoar wat de foardielen en 
neidielen wienen oan it wenjen op in terp.


